
Biz tarixin ən şərəfli anlarını yaşayırıq!
Azərbaycan Ordusunun uğurları 
xalq-ordu birliyindən xəbər verir 
Hazırda düşməni yerinə oturdan 

ordumuz torpaqlarımızın işğaldan azad 
edilməsi istiqamətində həyata keçirdiyi 
əməliyyatları uğurla davam etdirir. Ali 
Baş Komandanın qətiyyətli iradəsindən, 
xalqımızın möhtəşəm dəstəyindən 
ilhamlanan Azərbaycan Ordusu cəbhənin 
bütün istiqamətlərində düşmənə sarsıdıcı 
zərbələr vurur.

Son 17 ildə Azərbaycan Prezidenti, 
Silahlı Qüvvələrin Ali Baş Komanda-
nı cənab İlham Əliyevin rəhbərliyi ilə 
Azərbaycan bütün sahələrdə, eləcə də 
müstəqilliyimizin, suverenliyimizin qaran-
tı olan ordumuzun müdafiə qüdrətinin və 
döyüş qabiliyyətinin artırılması, mad-
di-texniki təchizatının yaxşılaşdırılması 
yönündə önəmli addımlar atıb. Məhz 
bunun nəticəsidir ki, hazırda Azərbaycan 
Ordusu dünyanın ən güclü 50 ordusu 
sırasındadır. 

Dövlətimizin başçısı Azərbaycan Or-
dusunun güc-qüdrətinin indiki səviyyəyə 
çatmasının təsadüfi olmadığını da xüsusi 
vurğulayıb: “Ordu quruculuğu mənim 
fəaliyyətimdə həmişə birinci yerdədir. 
Hərbçilər də, Azərbaycan xalqı da bunu 
bilir. Həmişə demişəm ki, ordumuz üçün 
nə lazımdırsa, biz onu da edəcəyik. Biz 
güclü, iradəli ordu yaratmışıq. Bizim 
bütün silahlı birləşmələrimiz müasir stan-
dartlara cavab verir və döyüş tapşırığını 
şərəflə, vicdanla, cəsarətlə yerinə yetirir. 
Bu gün əks-hücum əməliyyatında bizim 
müxtəlif silahlı birləşmələrimiz iştirak edir 
və vahid komandanın rəhbərliyi altında 
əks-hücum əməliyyatı uğurla gedir. Bütün 
silahlı birləşmələr arasında koordinasiya 
tam şəkildə təmin edilib. Əminəm ki, bu 
əks-hücum əməliyyatının bundan sonra da 
uğurlu nəticələri olacaqdır”.

Azərbaycan Ordusu Aprel 
döyüşlərində, 2018-ci ildə həyata keçirdiyi 
uğurlu Naxçıvan əməliyyatında olduğu 
kimi, indiki əks-hücumda da yüksək 
vətənpərvərlik nümayiş etdirir, əsgər 
və zabitlərimiz şücaət və qəhrəmanlıq 
salnaməsi yaradırlar. Bu gün hər bir 
vətəndaş hərbçilərimizin peşəkarlığına, 
ordumuzun gücünə güvənir. 

Ermənistan və ona havadarlıq edən 
qüvvələr də ordumuzun gücünü və 
qüdrətini artıq yaxşı bilir. Düşmən aydın 
şəkildə başa düşür ki, müasir Azərbaycan 
Ordusu dünya miqyasında güclü ordular 
sırasındadır və işğal altındakı torpaqla-
rımızın bütövlükdə qaytarılacağı və ya 
Ermənistanın buna məcbur ediləcəyi gün 
yaxındadır.

Belə bir orduya sahib olan Azərbaycan 
rəhbəri möhtərəm İlham Əliyev uzun 
illər ən yüksək tribunalardan daim bəyan 
edib ki, əgər münaqişənin həllində sülh 
danışıqları səmərə verməsə, işğal altındakı 
torpaqlarımız hərbi yolla azad ediləcək. 

Artıq xalqımız o günü yaşayır. 
Azərbaycan Ordusunun vətənpərvər, 
cəsur və mərd oğulları tərəfindən 
cəbhədə bir-birinin ardınca uğurlar əldə 
edilir, düşmənlə təmas xəttində döyüş 
şücaəti, qətiyyəti göstərilir, xalqımızın 
illərdən bəri gözlədiyi Böyük Qələbə 
salnaməsinin ilk səhifələri yazılır. Hər 
bir vətəndaşımızda olan ruh yüksəkliyi, 
orduya inam, qələbəyə əminlik hissi 
sarsılmaz Azərbaycan Ordusunu yeni-
yeni qələbələrə ruhlandırır. Hamı inanır, 
əmindir ki, Prezident, Ali Baş Komandan 
İlham Əliyevin rəhbərliyi ilə ordumuz tez 
bir zamanda yağı düşməni doğma torpaq-
larımızdan qovacaq, bizə zəfər bayramı, 
qələbə sevinci yaşadacaq.

Heç bir gücə, heç bir məntiqə 
əsaslanmayan bəyanatlar verən, 
cəbhə xəttində təxribatlar törədən, 
Azərbaycanın yaşayış məntəqələrini 
atəşə tutan, danışıqlar prosesini pozan 
Ermənistan və onun rəhbərliyi anlamalı 
idi ki, bir gün mütləq Azərbaycan xalqı-
nın səbir kasası dolacaq və haqq-ədalət 
bərpa olunacaq. “Qarabağ Ermənistandır 
və nöqtə” deyərək yeni torpaqlar işğal 
etməyə hazırlaşdıqlarını açıqlayan Nikol 
Paşinyan və onun hakimiyyəti hazırda 
döyüş meydanından qaçaraq beynəlxalq 
ictimaiyyətdən yardım dilənir. Lakin artıq 
dünya ictimaiyyəti, beynəlxalq təşkilatlar 
da Nikol Paşinyanın və hakimiyyətinin 
yalanlarından beziblər. 

Azərbaycanın apardığı mübarizə 

cənab Prezidentimizin dediyi kimi, haqq 
mübarizəsidir, haqq davasıdır. Çünki 
işğala məruz qalan, bir milyondan artıq 
soydaşı qaçqın və məcburi köçkün 
vəziyyətində yaşayan, 20 faiz torpağı 
işğal altında olan, məhz xalqımızdır, 
Azərbaycandır. 

Hələ Aprel döyüşləri və Tovuz 
hadisələri zamanı xalqımızın nümayiş 
etdirdiyi birlik bir daha hər birimizdə qəti 
əminlik yaratmışdı ki, yurd-yuvasından 
didərgin düşən məcburi köçkünlərimiz 
gec-tez öz əzəli torpaqlarına qayıdacaq-
lar. Son erməni təxribatlarından sonra 
isə Böyük Qələbənin, Böyük Qayıdışın 
reallaşması üçün ciddi zəmin yarandı. 
Cənab İlham Əliyevin xalqa müraciəti, 
hərbi vəziyyətin və qismən səfərbərliyin 
elan edilməsindən sonra gənclərimizin 
yüksək ovqatla döyüş meydanına yollan-
ması, Ali Baş Komandana ünvanlanan 
çoxsaylı müraciətlər də bir daha göstərir 
ki, Azərbaycan xalqının vətənpərvərlik 
hissi ən yüksək səviyyədədir.

Bu gün güclü iqtisadi imkanlara, 
möhkəm beynəlxalq mövqeyə, qüdrətli 
orduya malik Azərbaycan tarixi ədaləti 
bərpa etmək əzmindədir. Düşmən isə hər 
zaman olduğu kimi, yanlış informasiyalar 
yaymaqla, əhalisini aldatmaqla, itkilərini 
gizlətməklə məşğuldur. 

Prezident İlham Əliyevin Dağlıq 
Qarabağ münaqişəsinin həlli ilə bağlı 
məsələdə mövqeyi, iradəsi hər kəsə 
bəllidir. Dövlətimizin başçısı dəfələrlə 

bəyan edib ki, münaqişə birmənalı olaraq 
ölkəmizin ərazi bütövlüyü çərçivəsində 
həllini tapmalı, düşmən işğal etdiyi bütün 
torpaqlardan çıxarılmalıdır. Bu mövqe 
tam şəkildə xalqın maraqlarını ifadə edir. 

Azərbaycanın indiki əks-hücumunda 
ermənilərin faşist mahiyyəti özünü bir 
daha qabarıq büruzə verir, ağır artilleri-
yadan dinc sakinlərə atəş açılır, evlər da-
ğıdılır, infrastruktura ziyan vurulur. Naf-
talanda, Tərtərdə, Ağdamda, Daşkəsəndə 
və digər cəbhəyanı bölgələrdə yerləşən 
yaşayış məntəqələrinə edilən hücum-
lar nəticəsində neçə-neçə dinc sakin 
qətlə yetirilib, çox sayda vətəndaşımız 
müxtəlif dərəcəli bədən xəsarətləri alaraq 
xəstəxanalara yerləşdirilib. Lakin bütün 
bunlar xalqımızı, xüsusən cəbhəyanı 
ərazilərdə məskunlaşan əhalimizi 
qətiyyən narahat etmir. Çünki onların 
Azərbaycan Prezidentinə, ordumuza 
inamı sonsuzdur. Ali Baş Komandanın 
tapşırıqlarını şərəflə yerinə yetirən silahlı 
qüvvələrimiz də tarixi zəfər yolunda 
inamla irəliləyir. Düşməni işğal altında 
olan torpaqlarımızdan təmizləmək əmrini 
icra edən ordumuz xalqımızı yeni-yeni 
qələbələrlə sevindirir. 

Azərbaycan hökuməti hər zaman 
olduğu kimi, bu gün də vətəndaşlarına 
arxalanır: hadisələrin gedişatı ilə bağlı 
xalqa daim rəsmi məlumat verilir, 
ordumuzun nailiyyətləri dərhal xalqın 
diqqətinə çatdırılır. Bu, bir daha sübut 
edir ki, xalq öz ordusuna etibar edir və 
onun ordu ilə birliyi sarsılmazdır. On 
minlərlə insanın orduya könüllü kimi 
yazılması, eləcə də təxribatlar zamanı 
öz evlərini tərk etməməsi Azərbaycanda 
xalq-ordu birliyi və orduya olan inamdan 
xəbər verir. Bu gün Azərbaycan bütün 
dünyaya güclü dövlət və güclü ordusunun 
olduğunu nümayiş etdirir.

Vaqif BAYRAMOV,  
“Xalq qəzeti”

– Ümumiyyətlə, Prezidentin bütün çıxış-
ları, müraciətləri, müsahibələri Azərbaycan 
xalqının iradəsini əks etdirir, əhval-ruhiyyəsini 
göstərir. Azərbaycan xalqı bütün gücünü səfərbər 
etməlidir. Ermənistanın genişmiqyaslı hərbi 
əməliyyatlara başlaması, sadəcə bölgənin deyil, 
beynəlxalq aləmin də təhlükəsizliyini ciddi 
şəkildə təhdid edir. Ona görə də bütün gücümüzü 
ortaya qoymalıyıq ki, problemlərin həlli yolun-
da çevik addımlar ataq. Artıq mən xalqımızın 
həmrəyliyini görürəm və bu, məni çox sevindirir. 
Mənim rəhbərlik etdiyim Böyük Quruluş Parti-
yası da daxil olmaqla, Azərbaycanda fəaliyyət 
göstərən 52 siyasi partiyanın 50-nin Ermənistan 
silahlı qüvvələrinin genişmiqyaslı təxribatına dair 
birgə bəyanat qəbul edərək həmrəylik və birlik 
nümayiş etdirməsi dövlət başçısına olan inam 
və etimadın göstəricisidir. Bəyanatda deyilir ki, 
Ermənistan silahlı qüvvələrinin genişmiqyaslı 
əməliyyatlara başlaması, mülki əhalinin yaşadığı 
kəndləri və infrastrukturları hədəf kimi seçərək 
ağır silahlarla bombalaması beynəlxalq hüquqa 
ziddir və qarşısı qətiyyətlə alınmalıdır.

F.Mustafa ölkə başçısının müraciətindəki 
bəzi məqamları diqqətə çatdırdı: “Prezident açıq 
şəkildə Azərbaycan xalqına problemin mahiyyəti 
ilə bağlı məlumat verdi. Dedi ki, biz bu gün xalqı-
mızın və dövlətimizin yeni tarixini yazırıq, şanlı 

tarixini yazırıq. Biz bu gün tarixi ədaləti bərpa 
edirik. Çünki Qarabağ torpağı bizim əzəli, tarixi 
torpağımızdır. Azərbaycan xalqı əsrlər boyu bu 
torpaqlarda yaşayıb, yaradıb, qurub, tikib. Ancaq 
uzun illər ərzində – 30 ilə yaxındır ki, erməni 
cəlladları torpağımızı işğal edib, bizim bütün 
tarixi, dini, mədəni abidələrimizi darmadağın edib 
dağıdıblar”.

Dövlət başçısı bir daha bəyan etdi ki, biz öz 
torpağımızda döyüşürük, vuruşuruq. Bizim ərazi 
bütövlüyümüz bərpa edilməlidir və biz haqq 
yolundayıq. Bizim əsgərimiz xilaskar əsgərdir. 
Çünki öz doğma dədə-baba torpağını işğalçılar-
dan azad edir.

Partiya sədri bildirdi ki, artıq hər şey insan-
ların özünə qalır ki, onlar dövlətin nə qədər ağır 
çətinliyin öhdəsindən gəldiyinin mahiyyətini başa 
düşsünlər. İnsanlar artıq anlasınlar ki, dövlət nə 
qədər güclü olarsa, torpaqlar da daha tez işğaldan 
azad olunacaq. Əminəm ki, insanlar möhtərəm 
Prezidentimizi birmənalı olaraq dəstəkləyirlər: 
“Xalq bir yumruq kimi birləşir. Biz bu 
istiqamətdə işimizi elə qurmalıyıq ki, Azərbaycan 
torpaqları tamamilə işğaldan azad olunsun”.

Söhbəti qələmə aldı: 
Əliqismət BƏDƏLOV, 

“Xalq qəzeti”

T əcavüzkar Ermənistan silahlı qüvvələri ağır itki verə-verə işğal etdikləri 
Azərbaycan ərazilərindən geri çəkilir. Silah-sursatını, ağır texnikasını, 
hətta öz döyüş bayrağını atıb qaçan düşmən bu dəfə canını qurtara 

bilməyəcək. Söz yox ki, sentyarbrın 27-nə qədər Ermənistan ordusu 3 dəfə 
ağır məğlubiyyətə uğramışdı və Azərbaycan Silahlı Qüvvələrinin qarşısında 
davam gətirmək iqtidarında olmadığını görmüşdü. Görünür, bu həqiqəti qəbul 
etmək istəmədiyindən yenidən təxribatlara və genişmiqyaslı hücuma başladı 
və qarşısında yenə də qüdrətli Azərbaycan Ordusunu gördü. Oktyabrın 4-də 
Prezident İlham Əliyev xalqa müraciətində də ordumuzun şücaət göstərdiyini 
bildirdi. Dedi ki, bir həftədir Azərbaycan öz ərazi bütövlüyünün bərpası uğ-
runda mübarizə aparır. Döyüş meydanında əsgər və zabitlərimiz qəhrəmanlıq 
göstərir, düşmənə sarsıdıcı zərbələr endirir, yerinə oturdur, torpaqlarımızdan 
qovur, canı-qanı bahasına. 
Milli Məclisin deputatı, Böyük Quruluş Partiyasının sədri Fazil Mustafa dövlət 
başçısının xalqa müraciətindən söhbət açarkən dedi:

Sentyabrın 27-dən başlayaraq Ermənistan–Azərbaycan münaqişəsində 
hərbi toqquşmalar yenidən alovlandı. Bu dəfə də işğalçı tərəf növbəti 
təxribata əl ataraq, yaşayış məntəqələrimizi ağır artilleriyadan atəşə 
tutdu. Azərbaycan vəziyyətə uyğun adekvat tədbirlər gördü və düşmən 
mövqelərini susdurmaq üçün əks-hücum əməliyyatına başladı. Qısa 
müddət ərzində düşmən mövqeləri darmadağın edildi, Füzuli və Cəbrayıl 
rayonlarının bir sıra kəndləri, həmçinin bəzi yüksəkliklər, habelə Suqovu-
şan işğalçılardan təmizləndi.

Xalqımız Prezidentimizi 
birmənalı dəstəkləyir

Bir neçə gündür ki, rəşadətli Azərbaycan Ordusu torpaqlarımıza göz dikmiş 
işğalçı Ermənistanın silahlı qüvvələrinə zərbə endirir. Söz yox ki, 2016-cı ilin 
Aprel döyüşlərində, 2018-ci ilin mayında Şərur rayonunun Günnüt kəndi və 
ətrafındakı 11 min hektar ərazinin azad edilməsi zamanı və bu ilin iyul ayında 
Tovuz əməliyyatında Ermənistan ordusu Azərbaycan Silahlı Qüvvələrinə 
acınacaqlı şəkildə məğlub olmuşdu. Ancaq düşmən bu məğlubiyyətlərdən ibrət 
götürmək əvəzinə, bu dəfə genişmiqyaslı hücuma keçdi. Əvəzində, daha ağır 
zərbələr aldı. Əvvəlki döyüşlərdə olduğu kimi, bu dəfə də işğalçı ordu silah-
sursatını atıb qaçır. 

Ölkəmiz hər zaman tarixi ədalətin 
bərpası üçün mübarizə aparıb və 
birmənalı mövqeyini ortaya qoyaraq, 
ərazi bütövlüyümüzün təmin olun-
masını tələb edib. Uzun illərdir ki, 
münaqişənin beynəlxalq hüququn 
norma və prinsipləri əsasında danışıqlar 
vasitəsilə həllinin tərəfdarı olan ölkəmiz 
artıq işğalçı Ermənistanın sərhədboyu 
ərazilərdə törətdiyi təxribatlara dözə 
bilmədi. Səbir kasamız yetərincə doldu. 
Ermənistan tərəfi çox yaxşı bilir ki, 
Azərbaycan münaqişənin dinc vasitələrlə 
həllinin tərəfdarıdır və bu məsələdə həm 
tarixə, həm beynəlxalq hüquqa, həm də 
ədalətə əsaslanır. Ermənistan isə qonşu 
dövlətlərin əraziləri hesabına “böyük 
Ermənistan” yaratmaq iddiasından əl 
çəkmir, işğaıçılıq siyasətini davam etdirir. 

Prezident İlham Əliyev dəfələrlə 
açıq şəkildə bəyan edib ki, Azərbaycanın 
ərazi bütövlüyü danışıqların möv-
zusu deyil və heç vaxt olmayacaq. 
Azərbaycan bu mövqedən bir addım 
belə geri çəkilməyəcək. Ərazi bütövlüyü 
məsələsində heç bir güzəşt olmayacaq. 
Ermənistan anlamalıdır ki, Azərbaycanın 
güclü ordusu olmaqla bərabər, ölkəmizdə 
həmrəylik mövcuddur. Hər bir ölkə 
vətəndaşı özünü Ali Baş Komandanın 
müsəlləh əsgəri hesab edir və bununla 
qürur duyur. Ermənistan nə qədər öz 
ordusu haqqında mif yaratmağa çalışsa 

da, ölkəsindəki acınacaqlı vəziyyət, aclıq, 
səfalət, qarşıdurmalar, həmçinin baş nazir 
Nikol Paşinyanın diktaturası bütün bunla-
rın yalan olduğunu təsdiqləyir. 

Bu dəfə məğlubiyyətdən yaxa qurtara 
biməyəcəyini açıq şəkildə hiss edən 
düşmən tərəfi son ümid yeri kimi, şər 
və böhtana əl atıb. Təcavüzkarlar yalan 
xəbərlər yaymaqla öz ərazi bütövlü-
yünün bərpası vəzifəsini şərəflə yerinə 
yetirən Azərbaycan Ordusunun döyüş 
qabiliyyətini süni şəkildə azaltmaq, 
həmçinin münaqişənin genişləndiyi, ona 
üçüncü ölkələrin qoşulduğu rəyini for-
malaşdırmaq və öz təxribatına haqq qa-
zandırmaq məqsədi güdür. Azərbaycanda 
Suriyadan muzdlular olması barədə iddi-
alar gülüncdür. Çünki bu gün Azərbaycan 
Ordusu dünyanın 50 ən güclü ordusun-
dan biridir. İşğalçı ölkədən fərqli olaraq 
Azərbaycanın nizami, qüdrətli ordusu 
var. Ölkəmiz özünü müdafiə etməyə və 
təcavüzkarı cəzalandırmağa qadirdir. 

Dövlətimizin başçısı mötəbər tribu-
nalardan istifadə edərək Ermənistanın 
işğal siyasətindən əl çəkmədiyini, faşizm 
ideologiyasına hüsn-rəğbətinin olduğunu 
bütün dünyaya bəyan edib. Prezident 
İlham Əliyev son vaxtlar yerli televiziya 
kanallarına verdiyi müsahibəsində, BMT 
Baş Assambleyasının 75-ci Sessiyası 
çərçivəsində BMT-nin 75 illiyinə həsr 
edilmiş Yüksək Səviyyəli İclasda, BMT 

Baş Assambleyasının 75-ci sessiyası-
nın ümumi debatlarında videoformatda 
çıxışlarında, o cümlədən, “Rossiya 1” 
telekanalının “60 dəqiqə” proqramına 
verdiyi müsahibəsində Ermənistanın 
işğalçı siyasətini, baş nazir Nikol Paşin-
yanın münaqişəni daha da alovlandıran 
müharibə çağırışlarını kəskin tənqid etdi. 
Dövlətimizin başçısı bu ədalətsizliyə göz 
yuman beynəlxalq təşkilatları da qınaq 
hədəfinə çevirdi. “Rossiya 1” telekana-
lının “60 dəqiqə” proqramına verdiyi 
müsahibəsində isə dövlət başçımız 
Ermənistanın müharibəyə başladığı-
nı, əsas hədəfin dinc əhali olduğunu, 
beynəlxalq humanizm prinsiplərini və 
beynəlxalq hüquq normalarını kobud 
şəkildə pozduğunu faktlarla ortaya 
qoydu.

Prezidentin dediyi kimi, bizim möv-
qeyimiz beynəlxalq hüquqa və ədalətə 
əsaslanır. Biz öz torpağımızda vuruşuruq. 
Bu gün Azərbaycan Ordusu Azərbaycan 
torpaqlarında düşmənə sarsıdıcı zərbələr 
endirir. Bu gün Azərbaycan Ordusu 
öz torpağında ölkəmizin ərazi bütöv-
lüyünü qoruyur, müdafiə edir. Erməni 
əsgərinin bizim torpağımızda nə işi var?! 
Ermənistan ordusunun bizim torpağımız-
da nə işi var?! Heç kəs üçün sirr deyil ki, 
“Dağlıq Qarabağ ordusu”nun tərkibində 
olan şəxsi heyətin 90 faizi Ermənistan 
vətəndaşlarından ibarətdir. Artıq Suriya-

dan və Livandan da muzdlu döyüşçülərin 
gətirilməsi barədə məlumatlar var. 

Ermənistandan fərqli olaraq 
ölkəmizdə xalq – iqtidar, xalq – ordu 
birliyi mövcuddur. Mühirəbə başlamaz-
dan əvvəl minlərlə gənc könüllü olaraq 
cəbhəyə getmək haqqında müraciət edib 
və həmin müraciətlər bu gün də davam 
etməkdədir. Minlərlə gəncin, hətta yaşlı 
nəslin döyüşmək üçün könüllü olaraq 
yazılması, eləcə də, təxribatlar zamanı 
öz evlərini tərk etməməsi Azərbaycanda 
dövlət başçısına, qüdrətli ordumuza olan 
inam və etibarın göstəricisidir. Milli və 
siyasi həmrəyliyin parlaq göstəricisi ola-
raq ölkədə qeydiyyatdan keçmiş 52 siyasi 
partiyadan 50-nin Ermənistan silahlı 
qüvvələrinin genişmiqyaslı təxribatına 
dair birgə bəyanatla çıxış etməsi, ölkə 
rəhbərinin ətrafında səfərbər olduqlarını 
bəyan etmələri həmrəyliyin və birliyin 
bariz nümunəsidir.

Bu gün hər bir kəs orduya 
dəstək həmrəyliyi nümayiş etdirərək 
döyüşçülərimizin arxasında dayanıb. Hər 
kəs öz imkanı daxilində orduya kömək 
göstərir. Biz haqq yolundayıq. Haqq yo-
lunun sonu zəfərdir! İnşallah, həmin günü 
tezliklə bayram edəcəyik.

Mehman İSMAYILOV,  
YAP Səbail rayon təşkilatı sədrinin 

müavini, politoloq

Haqq yolunun sonu zəfərdir!

O qeyd edib ki, Xasiyyət 
xanım Azərbaycan Res-
publikasının Ermənistan 
tərəfindən məruz qaldığı elan 
olunmamış müharibənin acı 
nəticələrinə, Azərbaycanın 
öz ərazi bütövlüyünü bərpa 
etməsinə, xalqımızın haqq 
işinə, bir sözlə, Azərbaycan 
həqiqətlərinə əvvəllər də 
biganə qalmayıb. Necə 
deyərlər, candan-könüldən 
davranıb. O, düşmənin iyulda 
Tovuza hücumu vaxtı, Qa-
rabağ ağrılarını, Azərbaycan 
həqiqətlərini mükəmməl 
poetik dillə ifadə edən “Adı 
Lalə idi o qızın” adlı poema 
yazıb.

Dünyanın müxtəlif coğrafiyalarında, fərqli 
ölkələrdə və şəhərlərdə – Albaniya, Güney 
Koreya, Hindistan, İngiltərə, İspaniya, İtali-
ya, Kəlküttə, Quzey Makedoniya, Özbəkistan, 
Rusiya, Türkiyə, Vyetnamda yaşayıb-yaradan 
14 tanınmış ədib məktubu imzalayıb. Xasiyyət 
Rüstəmin təşəbbüsü ilə imzalanan məktubda, 
Azərbaycanın haqlı işinə dəstək, xalqımızın 
xarakterinə və mədəni irsimizə məhəbbət ifadə 
olunub.

“Hörmətli cənab Prezident!
Bu gün ölkənizi narahat edən durum və 

bölgədəki savaş bütün dünyanı, 
eləcə də, biz şair-yazıçıları da 
narahat edir. Amma Sizin güclü 
elminiz, misilsiz diplomatiyanız 
və xalqınıza olan sevginiz bizə 
sadəcə təskinlik vermir, əminik 
ki, xalqınızın, millətinizin 
qəlbində də sabahkı işıqlı 
günlərə, xoşbəxt gələcəyə ümid 
oyadır. Əslində, biz – bütün dün-
ya yazarları hər cür müharibəyə 
qarşıyıq, ancaq Sizin durumunuz 
insanı düşünməyə vadar edir. 
Çünki Siz başqa bir ölkənin 
torpağı üçün savaşmırsınız. Öz 
ölkənizdə öz torpağınız üçün vu-
ruşursunuz! Bütün siyasətçilərin 
vurğuladığı kimi, Sizin və xalqı-
nızın başqa seçimi qalmayıb və 

ən son yol bu idi... Azərbaycanın sabahı, xalqın 
gələcəyi üçün vuruşmağın vaxtı çatdı.

Azərbaycan xalqı dünyaya nə qədər dahilər, 
ulu alimlər verib. Azərbaycan gözəl insanları, 
qonaqpərvər xalqı ilə dünyada məşhurdur. Onların 
bu sınaq günlərində də, özlərinin təmkini və 
insansevərliyi ilə bütün dünyaya örnək olacağına 
ümidvarıq. Sizi və mehriban xalqınızı ürəkdən 
dəstəkləyirik və bu xalqdan gələcəkdə də yeni 
dahilər yetişəcəyinə inanırıq”. 

Zərifə BƏŞİRQIZI, “Xalq qəzeti”

Dünya yazarları Azərbaycan 
Prezidentini dəstəkləyirlər

ünyanın bir qrup tanınmış şair, yazıçı və ədəbiyyatşünası Azərbaycan 
Prezidenti cənab İlham Əliyevə həmrəylik məktubu göndərib. Bu 
barədə, tanınmış yazar Əkbər Qoşalı məlumat verib. Ə. Qoşalı bildirib 

ki, məktub, Azərbaycanın könül dostu, qardaş Özbəkistanın nüfuzlu “Kitab 
dünyası” qəzetinin baş redaktoru, Dünya Gənc Türk Yazarlar Birliyi (DGTYB) 
Məsləhət Şurasının üzvü Xasiyyət xanım Rüstəmin təşəbbüsü ilə yazılıb. 

User
Машинописный текст
Xalq qəzeti 2020.- 8 oktyabr.- S.11.

User
Машинописный текст




